KSM.100-2/1/1 JLD 2 (68)

MENTERI SUMBER MANUSIA

KENYATAAN MEDIA

PTPK MENINGKATKAN PRESTASI KUTIPAN BAYARAN BALIK PINJAMAN
LATIHAN KEMAHIRAN & SASARAN KUTIPAN PADA TAHUN 2024

1. Tahniah kepada Perbadanan Tabung Pembangunan Kemahiran (PTPK) di atas
prestasi meningkatkan kutipan bayaran balik pinjaman latihan kemahiran dengan
sasaran sebanyak RM315 juta bagi tahun 2023. Sehingga 31 Oktober 2023
terdapat peningkatan jumlah kutipan bayaran balik pinjaman latihan kemahiran
sebanyak RM130.2 juta (52.90%) berbanding tahun 2022 dengan jumlah kutipan
RM116.7 juta (39.72%) bagi tempoh yang sama.

2. Hal ini didorong melalui peningkatan ketara jumlah akaun peminjam yang
membuat bayaran balik pinjaman. 250,422 akaun telah membuat bayaran
berbanding 222,423 akaun pada tahun 2022. Selain itu, kutipan bayaran balik
pinjaman latihan kemahiran melalui Kumpulan Wang Simpanan Pekerja (KWSP)
Akaun Il juga menunjukkan peningkatan sebanyak RM4.34 juta berbanding tahun

2022 yang mencatat kutipan sebanyak RMO0.82 juta.

3. Kejayaan ini merupakan hasil daripada pelbagai usaha dan inisiatif PTPK untuk
menggalakkan bayaran balik pinjaman latihan kemahiran, antaranya seperti
menyantuni peminjam-peminjam PTPK melalui program PTPKasih, mengadakan
promosi Jom Bayar dan Menang, pembukaan Kaunter Pacak Industri, dan
mempelbagaikan kemudahan saluran bayaran balik pinjaman latihan kemabhiran.

4. PTPK meletakkan sasaran baharu kutipan bayaran balik pinjaman kemahiran

sebanyak RM450 juta bagi tahun 2024. Saya menyambut baik usaha PTPK dan

Pejabat Menteri Sumber Manusia, Kementerian Sumber Manusia (Office of Minister, Ministry of Human Resources Malaysia)
Aras 9, Blok D3, Kompleks D, Pusat Pentadbiran Kerajaan Persekutuan, 62530, Wilayah Persekutuan Putrajaya, Malaysia
Telefon: 03-8886 5000/2342, Faks: 03-8889 2390, E-mel Kementerian (Ministry E-mail): www.mohr.gov.my



KSM.100-2/1/1 JLD 2 (68)

mengharap sasaran baharu ini dapat dipenuhi bagi memastikan kelangsungan

pemberian pinjaman latihan kemahiran kepada generasi TVET yang akan datang.

. Kementerian Sumber Manusia memberi penghargaan tinggi kepada PTPK atas
prestasi cemerlang ini. Kementerian ini terus menyokong PTPK dalam
memastikan tiada pelajar yang tercicir dalam meraih peluang pendidikan bidang
TVET. Kejayaan PTPK adalah kejayaan bersama, memperkasa dan meluaskan
pengagihan pinjaman dana kepada rakyat demi pembangunan kemahiran dan
kecemerlangan negara. Tahniah dan selamat maju jaya!

YB TUAN V. SIVAKUMAR
MENTERI SUMBER MANUSIA
PUTRAJAYA

25 NOVEMBER 2023

